A AUTORA DE FRANKENSTEIN. MARY SHELLEY (1797-1851)

     
Mary Wollstonecraft Godwin naceu o 30 de agosto de 1797 en Londres (Inglaterra). Era filla única do filósofo William Godwin e a escritora feminista Mary Wollstonecraft (escribiu en 1792 "Reivindicación dos dereitos da muller), a cal tiña unha filla de solteira chamada Fanny, concibida tralas súas relacións con Gilbert Imlay.

A súa nai falecería poucos días despois do seu nacemento por mor dunhas febres contraidas no momento do parto. O seu pai casaría con posterioridade coa viúva Mary Jane Clairmont, que xa tiña dous fillos do seu anterior matrimonio.

Mary medrou e educouse nun ambiente intelectual e progresista, que marcaría fortemente a súa personalidade. Comezou a establecer unha relación amorosa en 1814 co poeta romántico Percy B. Shelley, que neses momentos estaba casado.
Shelley visitaba moi a miúdo a Godwin, a quen admiraba profundamente pola súa capacidade intelectual, ao mesmo tempo que se sentía aos poucos atraído emocionalmente pola súa filla, coa que terminaría escapándose a Francia.
Harriet, a primeira esposa de Percy,  suicidaríase en 1816, ano no cal contraeu matrimonio a parella fugada.

A obra máis importante de Mary foi creada nunhas vacacións que os Shelley estaba gozando na residencia suíza de Lord Byron.

Nunha noite tormentosa, Byron propuxo a elaboración dun relato de terror por parte de cada un dos asistentes na súa mansión, ademais de Lord Byron e o matrimonio Shelley, estaban o secretario e médico de Byron, Polidori e a amante de Byron e media irmá de Mary Shelley, Jane (Claire) Clairmont.
Uns días despois da proposta, Mary leulles a súa creación, "Frankenstein ou o moderno     Prometeo" (1817), maxistral historia que se habería de converter  nun clásico da novela gótica.


Desde 1818, Mary residiu con Percy en Italia, ata que o seu marido faleceu afogado en 1822. Posteriormente retornou a Inglaterra co seu fillo Percy Florence, continuando o seu labor literario.

Ademais de "Frankenstein", Mary Shelley tamén é autora doutros títulos menos coñecidos, como a novela futurista "O último home" (1826), a novela histórica "Valperga" (1823) ou "Mathilda", un relato incestuoso escrito en 1819, que non vería a luz ata 1959.

Morreu por mor dun tumor cerebral o 1 de febreiro de 1851. Tiña 53 anos.

A NOIVA DE FRANKENSTEIN (1935)




Director: James Whale

Intérpretes: Boris Karloff, Colin Clive, Elsa Lanchester, Ernest Thesiger.

Valioso título dos míticos estudos Universal, que retoma o insuperable primeiro traballo de Frankenstein realizado catro anos antes polo gran James Whale.

"A noiva de Frankenstein" abre a súa metraxe cun sensacional prólogo no que Mary Shelley (Elsa Lanchester) asentada nun vistoso escenario (o fogar de Byron) narra a continuación da historia do monstro ao seu marido, o escritor Percy Shelley e ao citado poeta romántico Lord Byron.


Posteriormente inténtase readaptar nun ton paródico os mesmos esquemas do título anterior pero de maneira menos poética e fascinante, desenvolvendo e repetindo accións (fuxidas, ataques, creación de vida) xa contempladas con anterioridade.
Por outra banda, algunhas actuacións hoxe en día parecerían demasiado esaxeradas (especialmente Una O’Connor), unha montaxe pouco mañosa e o alabado pero non consumado texto tamén impiden esa brillantez sostida por moitos amantes do filme.


O verdadeiramente salientable é a excelente labor de realización de Whale, con elegantes movementos de cámara despregados en grandes e esmerados decorados; as suma expresividade; a suxestiva fotografía repleta de negruras obra de John Mescall; a acertada música de Franz Waxman e a aparición do Dr. Praetorious, o mellor personaxe da película é unha das grandes mostras da historia do cine encarnado maxistralmente por Ernest Thesiger.


Xunto á modulación humorística, en "A noiva de Frankenstein" existen asuntos máis serios como unha afinidade entre a figura de Cristo e a do monstro (hai unha escena na cal é capturado pola masa enfervorecida no bosque e alzado atado a un tronco; no alto é mantido conscientemente durante uns segundos nunha imaxe que lembra á imaxe de Xesucristo na cruz).


Os temas da intolerancia, a discriminación e o valor de amizade e a compañía son outros puntos abordados con tino polo guión de William Hurlbut e John L. Balderston.

Existen tres escenas magníficas que xustifican abondo a popularidade desta película. A primeira é a do Dr. Praetorious mostrando as súas creacións diminutas ao Dr. Frankenstein; a segunda, a tenra relación mantida polo violinista cego e o monstro (dous seres solitarios con posible fabulación homosexual, non hai que esquecer que James Whale era gay) e a terceira, o momento culminante da creación da noiva.

A AUTORA DE FRANKENSTEIN. 
MARY SHELLEY (1797-1851)

     
Mary Wollstonecraft Godwin naceu o 30 de agosto de 1797 en Londres (Inglaterra). Era filla única do filósofo William Godwin e a escritora feminista Mary Wollstonecraft (escribiu en 1792 "Reivindicación dos dereitos da muller), a cal tiña unha filla de solteira chamada Fanny, concibida tralas súas relacións con Gilbert Imlay.

A súa nai falecería poucos días despois do seu nacemento por mor dunhas febres contraidas no momento do parto. O seu pai casaría con posterioridade coa viúva Mary Jane Clairmont, que xa tiña dous fillos do seu anterior matrimonio.

Mary medrou e educouse nun ambiente intelectual e progresista, que marcaría fortemente a súa personalidade. Comezou a establecer unha relación amorosa en 1814 co poeta romántico Percy B. Shelley, que neses momentos estaba casado.

Shelley visitaba moi a miúdo a Godwin, a quen admiraba profundamente pola súa capacidade intelectual, ao mesmo tempo que se sentía aos poucos atraído emocionalmente pola súa filla, coa que terminaría escapándose a Francia.
Harriet, a primeira esposa de Percy,  suicidaríase en 1816, ano no cal contraeu matrimonio a parella fugada.

A obra máis importante de Mary foi creada nunhas vacacións que os Shelley estaba gozando na residencia suíza de Lord Byron.

Nunha noite tormentosa, Byron propuxo a elaboración dun relato de terror por parte de cada un dos asistentes na súa mansión, ademais de Lord Byron e o matrimonio Shelley, estaban o secretario e médico de Byron, Polidori e a amante de Byron e media irmá de Mary Shelley, Jane (Claire) Clairmont.
Uns días despois da proposta, Mary leulles a súa creación, "Frankenstein ou o moderno     Prometeo" (1817), maxistral historia que se habería de converter  nun clásico da novela gótica.


Desde 1818, Mary residiu con Percy en Italia, ata que o seu marido faleceu afogado en 1822. Posteriormente retornou a Inglaterra co seu fillo Percy Florence, continuando o seu labor literario.


Ademais de "Frankenstein", Mary Shelley tamén é autora doutros títulos menos coñecidos, como a novela futurista "O último home" (1826), a novela histórica "Valperga" (1823) ou "Mathilda", un relato incestuoso escrito en 1819, que non vería a luz ata 1959.


Morreu por mor dun tumor cerebral o 1 de febreiro de 1851. Tiña 53 anos.

A NOIVA DE FRANKENSTEIN (1935)




Director: James Whale

Intérpretes: Boris Karloff, Colin Clive, Elsa Lanchester, Ernest Thesiger.


Valioso título dos míticos estudos Universal, que retoma o insuperable primeiro traballo de Frankenstein realizado catro anos antes polo gran James Whale.

"A noiva de Frankenstein" abre a súa metraxe cun sensacional prólogo no que Mary Shelley (Elsa Lanchester) asentada nun vistoso escenario (o fogar de Byron) narra a continuación da historia do monstro ao seu marido, o escritor Percy Shelley e ao citado poeta romántico Lord Byron.


Posteriormente inténtase readaptar nun ton paródico os mesmos esquemas do título anterior pero de maneira menos poética e fascinante, desenvolvendo e repetindo accións (fuxidas, ataques, creación de vida) xa contempladas con anterioridade.
Por outra banda, algunhas actuacións hoxe en día parecerían demasiado esaxeradas (especialmente Una O’Connor), unha montaxe pouco mañosa e o alabado pero non consumado texto tamén impiden esa brillantez sostida por moitos amantes do filme.


O verdadeiramente salientable é a excelente labor de realización de Whale, con elegantes movementos de cámara despregados en grandes e esmerados decorados; as suma expresividade; a 
suxestiva fotografía repleta de negruras obra de John Mescall; a acertada música de Franz Waxman e a aparición do Dr. Praetorious, o mellor personaxe da película é unha das grandes mostras da historia do cine encarnado maxistralmente por Ernest Thesiger.


Xunto á modulación humorística, en "A noiva de Frankenstein" existen asuntos máis serios como unha afinidade entre a figura de Cristo e a do monstro (hai unha escena na cal é capturado pola masa enfervorecida no bosque e alzado atado a un tronco; no alto é mantido conscientemente durante uns segundos nunha imaxe que lembra á imaxe de Xesucristo na cruz).


Os temas da intolerancia, a discriminación e o valor de amizade e a compañía son outros puntos abordados con tino polo guión de William Hurlbut e John L. Balderston.

Existen tres escenas magníficas que xustifican abondo a popularidade desta película. A primeira é a do Dr. Praetorious mostrando as súas creacións diminutas ao Dr. Frankenstein; a segunda, a tenra relación mantida polo violinista cego e o monstro (dous seres solitarios con posible fabulación homosexual, non hai que esquecer que James Whale era gay) e a terceira, o momento culminante da creación da noiva.

